ԱՄՓՈՓԱԹԵՐԹ

««Երկակի նշանակության ապրանքների արտահանման, Հայաստանի Հանրապետության տարածքով դրանց 
տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության օրենքում լրացումներ և փոփոխություններ կատարելու մասին», ««Պետական տուրքի մասին» Հայաստանի Հանրապետության օրենքում փոփոխություններ և լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», « Հայաստանի Հանրապետության ջրային օրենսգրքում փոփոխություն կատարելու մասին», «Հայաստանի Հանրապետության 
ընդերքի մասին օրենսգրքում» փոփոխություններ և լրացում կատարելու մասին», ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացում կատարելու մասին» և ««Օզոնային շերտը քայքայող նյութերի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքների նախագծերի վերաբերյալ ստացված դիտողությունների և առաջարկությունների վերաբերյալ
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ էկոնոմիկայի նախարարություն

033/35860-14
29.04.2015թ.
	«Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագծի 6-րդ հոդվածը անհրաժեշտ է խմբագրել` համապատասխանեցնելով ՀՀ վարչապետի 2015թ. ապրիլի 18-ի թիվ 02/23.2/6458-15 հանձնարարականի 1-ին կետին` ՀՀ տարածքով երկակի նշանակության ապրանքների տարանցիկ փոխադրման թույլտվության ժամկետները համապատասխանեցնելով նախատեսվող արտահանման թույլտվության ժամկետների հետ:
	Ընդունվել է
	Նախագծի 6-րդ հոդվածում կատարվել են համապատասխան փոփոխություններ: 

	
	Ի կատարումն ՀՀ վարչապետի 2015թ. ապրիլի 18-ի թիվ 02/23.2/6458-15 հանձնարարականի 3-րդ և 4-րդ կետերի` համապատասխան քննարկումների արդյունքում առաջարկում ենք օրենքի նախագծի  հոդված 2-ի 2-րդ մասը և  հոդված 3-ի 4-րդ մասը թողնել անփոփոխ:
	Ընդունվել է ի գիտություն
	

	ՀՀ արտաքին գործերի նախարարություն

019/13500-15
29.04.2015թ.
	Մշտապես գործող ֆինանսատնտեսական կոմիտեի 2015թ. ապրիլի 16-ի նիստի 14-րդ հարցի կապակցությամբ տրված հանձնարարականի 3-րդ և 4-րդ կետերի վերաբերյալ հայտնում ենք հետևյալը.

· 3-րդ կետ.

ՀՀ կառավարության 31.05.2012թ. «Վերջնական օգտագործողի հավաստագրի պետական հաստատման, ներմուծման հավաստագրի տրամադրման կարգերը և հավաստատրերի ձևերը հաստատելու մասին» թիվ 706-Ն որոշման մեջ կատարել լրացում, ըստ որի ՀՀ էկոնոմիկայի նախարարության հաստատմանը ներկայացվող հավաստագրերի հետ միասին վերջնական օգտագործողը պարտավորվում է լուծարման պարագայում նախապես տեղեկացնել ՀՀ էկոնոմիկայի նախարարությանը:
	Ընդունվել է ի գիտություն
	Խնդիրը կարգավորելու նպատակով՝ մեր կողմից հետագայում կուսումնասիրվի ՀՀ կառավարության 31.05.2012թ. «Վերջնական օգտագործողի հավաստագրի պետական հաստատման, ներմուծման հավաստագրի տրամադրման կարգերը և հավաստատրերի ձևերը հաստատելու մասին» թիվ 706-Ն որոշման մեջ լրացում կատարելու անհրաժեշտությունը:

	
	· 4-րդ կետ.

Համապատասխան ուսումնասիրու​թյուն անցկացնելու արդյունքում պարզ է դառնում, որ պրակտիկայում լիազոր մարմնի վերահսկողությունը և պատասխանատվությունը սահմանափակվում է ՀՀ տարածքով, եթե այլ բան նախատեսված չէ ՀՀ միջազգային պայմանագրով:

	Ընդունվել է ի գիտություն
	

	ՀՀ արդարադատության նախարարություն 

035/13439-15
29.04.2015թ.
	Նախագծերում անհրաժեշտ բոլոր հարցերը կարգավորված չեն: Այսպես՝ գտնում ենք, որ ««Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության օրենքի նախագծում պետք է նախատեսել այն դեպքերը, երբ ապրանքը Հայաստանի Հանրապետություն ներմուծելուց հետո պարզվում է, որ վերջնական օգտագործողի գործունեությունը Հայաստանի Հանրապետությունում դադարեցված է: Միաժամանակ անհրաժեշտ է սահմանել վերահսկողության և ստուգման մեխանիզմներ այն դեպքերի համար, երբ վերջնական օգտագործողը երկակի նշանակության ապրանքը կհանձնի այլ անձի:

	Չի ընդունվել
	Երկակի նշանակության ապրանքների Հայաստանի Հանրապետություն ներմուծելու, մասնավորապես՝   վերջնական օգտագործողի հավաստագրի տրամադրման կարգերը սահմանված են այլ իրավական ակտով և, խնդիրը սույն փաթեթով ներկայացված իրավական ակտերով կարգավորման օբյեկտ չի հանդիսանում:
 ՀՀ էկոնոմիկայի և ՀՀ արտաքին գործերի նախարարությունների հետ քննարկումների արդյունքում՝ գտնում ենք, որ ապրանքը Հայաստանի Հանրապետություն ներմուծելուց հետո վերջնական օգտագործողի գործունեության՝ Հայաստանի Հանրապետությունում դադարեցված լինելը պարզելու հետ կապված հարցերը անհրաժեշտ է կարգավորել համապատասխան լրացում կատարելով ՀՀ կառավարության 31.05.2012թ. «Վերջնական օգտագործողի հավաստագրի պետական հաստատման, ներմուծման հավաստագրի տրամադրման կարգերը և հավաստատրերի ձևերը հաստատելու մասին» թիվ 706-Ն որոշման մեջ:

	
	Նախագծերն անհրաժեշտ է համաձայնեցնել ՀՀ բնապահպանության նախարարության և ՀՀ արտաքին գործերի նախարարության հետ:

	Ընդունվել է
	Նախագծերը համաձայնեցվել են  ՀՀ բնապահպանության նախարարության և ՀՀ արտաքին գործերի նախարարությունների հետ հետ:

	ՀՀ բնապահպանության նախարարություն

043/13365-15
28.04.2015թ.
	Դիտողություններ և առաջարկություններ չկան:
	
	

	ՀՀ ոստիկանություն

24/1158
28.04.2015թ.
	«Զենքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածով փոփոխվող գործող օրենքի 23-րդ հոդվածի 3-րդ մասի համաձայն՝ դիմումատուն ծառայության մատուցման համար օրենքով սահմանված պետական տուրքը պարտավոր է վճարել ոչ ուշ, քան լիցենզիայի տրման, լիցենզիայի գործողության ժամկետի երկարաձգման, թույլտվության տրման, թույլտվության գործողության ժամկետի երկարաձգման դիմումը բավարարելու մասին պատշաճ տեղեկացումից հետո 5 աշխատանքային օրվա ընթացքում:

Հարկ է նշել, սակայն, որ «Զենքի մասին» ՀՀ օրենքի 14-րդ հոդվածի համաձայն՝ օտարերկրյա քաղաքացիները ՀՀ տարածքում քաղաքացիական զենք ձեռք բերելու օրվանից ոչ ուշ, քան 5 օրվա ընթացքում պարտավոր են այն արտահանել հանրապետությունից, ինչի համար նրանք կրկին անգամ դիմում են ՀՀ ոստիկանություն՝ զենքի արտահանման թույլտվություն ստանալու համար: Նախագծի համաձայն՝ դիմումը բավարարելու մասին օտարերկրյա քաղաքացուն պատշաճ ձևով տեղեկացնելուց հետո վերջինիս կրկին տրվում է 5-օրյա ժամկետ՝ պետական տուրքը վճարելու համար, այն դեպքում, երբ զենքը հանրապետությունից դուրս տանելու համար նախատեսված 5-օրյա ժամկետի հոսքն արդեն իսկ սկսված է լինում զենքը ձեռք բերելու պահից: Քանի որ արտահանման թույլտվություն ստանալու համար կատարվելու են նույն գործողությունները (դիմումի ներկայացում, դիմումի քննարկում, կայացված որոշման մասին ծանուցում, 5-օրյա ժամկետում պետական տուրքի վճարում, թույլտվության տրամադրում), հետևաբար ձեռք բերված զենքը հանրապետությունից դուրս տանելու համար «Զենքի մասին» ՀՀ օրենքով սահմանված 5-օրյա ժամկետը կխախտվի: 

Միաժամանակ, նախագծի ընդունման պարագայում միևնույն գործընթացի շրջանակներում սահմանվող լրացուցիչ ժամկետային կարգավորումները տարընկալումների տեղիք կտան ինչպես դիմող քաղաքացիների, այնպես էլ կիրառողների մոտ:

Ինչ վերաբերում է քննարկվող հոդվածի 4-րդ մասին, ապա տեղեկացնում ենք, որ ՀՀ ոստիկանության համակարգում զենքի շրջանառության ոլորտում թույլտվություն տրամադրող 49 ծառայողների գերակշիռ մասը ծառայությունն իրականացնում է ՀՀ ողջ տարածքում գործող ոստիկանության տարածքային ստորաբաժանումներում և հիմնականում ապահովված չեն համակարգչային տեխնիկայով և ինտերնետ կապով: Թույլտվության տրման կամ թույլտվության ժամկետի երկարաձգման համար վճարված պետական տուրքի մասին գանձապետական առցանց կառավարման համակարգի կամ պետական վճարումների էլեկտրոնային համակարգի միջոցով հավաստիանալու կարգ նախատեսելու դեպքում անհրաժեշտություն կառաջանա կատարելու լրացուցիչ ֆինանսական ծախսեր, որոնք պետական բյուջեով ՀՀ ոստիկանությանը հատկացված միջոցներում նախատեսված չեն: 

Բացի այդ, կից ներկայացված ամփոփաթերթում նշված եզրակացությունը  հիմնավոր չէ, քանի որ գործնականում անհնար է մեկ համակարգչի միջոցով կազմակերպել նման մեծածավալ աշխատանք՝ հաշվի առնելով դիմող քաղաքացիների քանակը և այն հանգամանքը, որ թույլտվությունները տրամադրվում են ոչ թե մեկ՝ կենտրոնացված ստորաբաժանման, այլ՝ Հայաստանի Հանրապետության ողջ տարածքում գործող ՀՀ ոստիկանության տարածքային ստորաբաժանումների կողմից:

Հիմք ընդունելով վերոգրյալ փաստարկները՝ առաջարկվում է թույլտվությունների տրամադրման գործող կարգը թողնել անփոփոխ և նշված իրավակարգավորումները կիրառել միայն լիցենզավորման նկատմամբ:
	Ընդունվել է
	««Զենքի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագիծը հանվել է փաթեթից: 
Պետական տուրքի վճարման հետ կապված փոփոխություները ՀՀ կառավարություն կներկայացվեն ՕԿԱԿ-ի կողմից զենքի ձեռք բերման թույլտվությունների տրամադրման բիզնես գործընթացները կարգավորող իրավական ակտերի նախագծերի փաթեթով: 



	ՀՀ բնապահպանության նախարարություն

5/04.3/51288-15

17.04.2015թ.
	 Առաջարկվում է փաթեթի մեջ ներառված <<Պետական տուրքի մասին>> ՀՀ օրենքում փոփոխություններ և լրացում կատարելու մասին>> ՀՀ օրենքի նախագիծը լրացնել հետևյալ բովանդակոությամբ նոր հոդվածով՝ 

<<Հոդված… Օրենքի 19.4 հոդվածի 7-րդ կետում <<ջրօգտագործման թույլտվության տրամադրման>> բառերը փոխարինել <<ջրօգտագործման թույլտվության տրամադրման, թույլտվության գործողության ժամկետի երկարաձգման, թույլտվության վերաձևակերպման>> բառերով>>:
	Ընդունվել է
	Կատարվել է համապատասխան փոփոխություն:

	ՀՀ արտաքին գործերի նախարարություն

019/9797-15
31.03.2015թ.
	Նշված Օրենքի նպատակը երկակի նշանակության ապրանքների շրջանառության նկատմամբ պատշաճ հսկողություն իրականացնելն է: Ուստի Նախագծի 3-րդ հոդվածի 4-րդ մասով առաջարկվող` հսկվող ապրանքների արտահանում, հսկվող ապրանքների փոխանցում իրականացնող սուբյեկտների իրականացրած արտահանման և (կամ) փոխանցման վերաբերյալ հաշվետվությունների, ներառյալ` հանձնան ընդունման փաստաթղթերի ներկայացման պահանջի վերացումը համարում ենք ոչ նպատակահարմար, քանի որ նշված հաշվետվություններն իրենց մեջ պարունակում են պետական հսկողության համար կարևոր տեղեկատվություն:  

Ելնելով վերը նշավծից` ՀՀ արտաքին գործերի նախարարությունը գտնում է, որ Օրենքի 9-րդ հոդվածի 5-րդ մասն անհրաժեշտ է թողնել առանց փոփոխության:
	Չի ընդունվել
	Նախագծով սահմանվում է, որ արտահանում և (կամ) փոխանցում իրականացրած անձը պարտավոր է արտահանված ապրանքների և (կամ) փոխանցված արժեքների ցանկը և դրանց հանձնման-ընդունման փաստը հավաստող համապատասխան փաստաթուղթը պահպանել հինգ տարի ժամկետով: Բացի այդ սահմանվել է, որ մաքսային մարմինները լիազոր մարմին են ներկայացնում տեղեկատվություն արտահանված ապրանքների և (կամ) փոխանցված արժեքների ծածկագրերի, քանակի, արտահանողի անվանման, գտնվելու վայրի, իսկ կազմակերպությունների և (կամ) անհատ ձեռնարկատերերի համար` նաև  պետական գրանցման կամ պետական հաշվառման համարի, ստացող երկրի, արտահանված ապրանքը և (կամ) փոխանցված արժեքը ստացողի (օտարերկրյա հիմնարկի, կազմակերպության, անհատ ձեռնարկատիրոջ անվանումը և գտնվելու վայրը կամ օտարերկրյա ֆիզիկական անձի անունը, ազգանունը և բնակության վայրը) վերաբերյալ: 
Հարկ է նշել նաև, որ հաշվետվություններ ներկայացնելու պահանջի վերացման վերաբերյալ այլ շահագրգիռ մարմիններից առարկություններ չեն ստացվել:  

	
	Նախագծի 4-րդ հոդվածի 3-րդ մասում նպատակահարմար չենք գտնում նաև գործող ժամկետների կրճատումը, քանի որ Օրենքի 10-րդ հոդվածի 3-րդ մասով սահմանված ժամկետը կոչված է ապահովելու թույլտվության տրամադրման համար անհրաժաշտ ստուգումների պատշաճ իրականացումը:  Այդ ժամկետը սահմանված է եղել, ելնելով Օրենքի կարգավորման առարկայի առանձնահատկությունից և բխում է ազգային անվտանգության շահերի առաջնայնության կարևորագույն սկզբունքից:
	Չի ընդունվել
	Թույլտվությունների տրամադրման ժամկետների կրճատումը պայմանավորված է գործող օրենքում սահմանված ժամկետների տեխնիկական ճշգրտումներով, սակայն ժամկետների սահմանումը կարող է հանդիսանալ քննարկման առարկա: 

	ՀՀ էկոնոմիկայի նախարարություն

033/35860-14
20.11.2014թ.
	1. «Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» ՀՀ օրենքում (այսուհետ` Օրենք) լրացումներ և փոփոխություններ կատարելու մասին» ՀՀ օրենքի նախագծի նախագծի (այսուհետ` Նախագիծ) 3-րդ հոդվածի 2-րդ և 3-րդ կետերում «հինգ տարի ժամկետով» բառերից առաջ լրացնել «առավելագույնը» բառը, հաշվի առնելով, որ հսկվող ապրանքների և հսկվող ոչ նյութական արժեքների փոխանցումը հավաստող պայմանագրի գործողության ժամկետը կարող է սահմանվել հինգ տարուց պակաս ժամկետով, որը նաև անհամապատասխանություն կառաջացնի պայմանագրի գործողության ժամկետի և Օրենքով սահմանված ժամկետի միջև: Հաշվի առնելով վերոգրյալը առաջարկում ենք վերանայել «Պետական տուրքի մասին» ՀՀ օրենքի նախագծով նախատեսվող պետական տուրքի դրույքաչափերը` հայտատուի կողմից դիմումով հայցվող ժամկետներին համապատասխան:
	Ընդունվել է մասամբ
	Նախագծի 3-րդ հոդվածի 2-րդ և 3-րդ կետերը շարադրվել են հետևյալ խմբագրությամբ.

«2) 3-րդ մասում «առավելագույնը երկու տարի ժամկետով» բառերը փոխարինել «հինգ տարի ժամկետով, իսկ հսկվող ապրանքների և հսկվող ոչ նյութական արժեքների փոխանցումը հավաստող պայմանագրի գործողության ժամկետը հինգ տարուց պակաս լինելու դեպքում՝ պայմանագրի գործողության ժամկետով» բառերով, 

3) 4-րդ մասում «առավելագույնը երեք տարի ժամկետով» բառերը փոխարինել «հինգ տարի ժամկետով, իսկ հսկվող ապրանքների և հսկվող ոչ նյութական արժեքների փոխանցումը հավաստող պայմանագրի գործողության ժամկետը հինգ տարուց պակաս լինելու դեպքում՝ պայմանագրի գործողության ժամկետով» բառերով:»:


	
	2. Նախագծի 3-րդ հոդվածի 4-րդ կետով սահմանված է որ, արտահանման կամ փոխանցման գործողությունը կատարելուց հետո արտահանված ապրանքների և (կամ) փոխանցված արժեքների ցանկը և դրանց հանձնման-ընդունման փաստը հավաստող համապատասխան փաստաթուղթը պահպանել հինգ տարի ժամկետով, սակայն մեկանգամյա թույլտվություն ստացած անձիք կարող են իրենց հետ արտահանել իրենց սեփականություն հանդիսացող երկակի նշանակության ապրանքը և մեկնել մշտական բնակության այլ երկիր, այս պարագայում փաստաթղթերի պահմպանման ժամկետի սահմանումը գտնում ենք ոչ նպատակահարմար, և առաջարկում ենք որպես բացառություն նախատեսել մշտական բնակություն մեկնող անձանց կողմից ստացված թույլտվությունների դեպքերը:
	Ընդունվել է
	Կատարվել է համապատասխան փոփոխություն:

	
	3. Նախագծի 4-րդ հոդվածի 3-րդ կետն առաջարկում ենք շարադրել հետևյալ խմբագրությամբ. 

«3) Հսկվող ապրանքների արտահանման կամ հսկվող ոչ նյութական արժեքների փոխանցման թույլտվություն տալու կամ մերժելու որոշումն ընդունվում է սույն հոդվածի 1-ին մասում նշված փաստաթղթերը լիազոր մարմին ներկայացնելուց հետո` 20 աշխատանքային օրվա ընթացքում, իսկ դիմումը ՀՀ կառավարության որոշմամբ սահմանված կարգով ՀՀ վարչապետին ներկայացնելու դեպքում՝ 25 աշխատանքային օրվա ընթացքում:»:
Առաջարկվող փոփոխությունը պայմանավորված է հետևյալով.

Հսկվող ապրանքների արտահանման կամ հսկվող ոչ նյութական արժեքների փոխանցման թույլտվություն ստանալու համար ներկայացված դիմումը և կից փաստաթղթերը համաձայնեցման են ներկայացվում ՀՀ պաշտպանության նախարարություն և ՀՀ ԿԱ Ազգային անվտանգության ծառայություն, որոնց գաղտնիության պահպանությունն ապահովելու նպատակով իրականացվում է սուրհանդակային ծառայության միջոցով: Քանի որ նշված ապրանքների վերաբերյալ վերոնշյալ մարմինների կողմից կարծիքի ներկայացման ձևավորումը պայմանավորված է օտարերկրյա պետությունների և միջազգային կազմակերպությունների հետ համագործակցության արդյունքում, ուստի կարծիքի տրամադրումը Կարգով սահմանված «հնգօրյա ժամկետում» գործնականում հնարավոր չէ իրականացնել և հաճախակի այն ներկայացվում է ժամկետանց:
	Չի ընդունվել
	Հինք ընդունելով այն հանգամանքը, որ ՀՀ կառավարության աշխատակազմի «Օրենսդրության կարգավորման ազգային կենտրոն» պետական հիմնարկի կողմից ներկայացվող առաջարկությունները ուղղված են բիզնես միջավայրի բարելավմանը և բիզնեսին ու քաղաքացիներին պետական մարմինների կողմից մատուցվող ծառայությունների պարզեցմանը՝ գործող օրենքով սահմանված ժամկետները գերազանցող այլ ժամկետների սահմանումը գտնում ենք ոչ նպատակահարմար:  

	
	4. Նախագծի 6-րդ հոդվածի 1-ին կետում  առաջարկվող «10 աշխատանքային օր առաջ» բառերը փոխարինել «20 աշխատանքային օր առաջ» բառերով, իսկ 4-րդ կետում «յոթ» բառը փոխարինել «տասնհինգ» բառով, քանի որ հսկվող ապրանքների տարանցիկ փոխադրման համար անհրաժեշտ թույլտվության տրամադրման համար լիազոր մարմինն իրականացնում է նույն գործընթացը, որը նախատեսված է հսկվող ապրանքների արտահանման թույլտվության տրամադրման ժամանակ, հետևաբար անընդունելի է սահմանել տարբեր ժամկետներ նշված գործընթացների համար: 
	Չի ընդունվել
	Հինք ընդունելով այն հանգամանքը, որ ՀՀ կառավարության աշխատակազմի «Օրենսդրության կարգավորման ազգային կենտրոն» պետական հիմնարկի կողմից ներկայացվող առաջարկությունները ուղղված են բիզնես միջավայրի բարելավմանը և բիզնեսին ու քաղաքացիներին պետական մարմինների կողմից մատուցվող ծառայությունների պարզեցմանը՝ գործող օրենքով սահմանված ժամկետները գերազանցող այլ ժամկետների սահմանումը գտնում ենք ոչ նպատակահարմար:  

	
	5. Առաջարկում ենք 12-րդ հոդվածում նախատեսել դրույթ` հայտատուի կողմից 20 աշխատանքային օր առաջ տարանցիկ փոխադրման ծանուցման ներկայացման պահանջը խախտելու դեպքում լիազոր մարմի կողմից ծանուցմանը ընթացք տալու կամ մերժելու վերաբերյալ:
	Ընդունվել է
	Նախագծի 6-րդ հոդվածի 4-րդ մասը լրացվել է հետևյալ նախադասությամբ.

«Այն դեպքում, երբ ծանուցումը լիազոր մարմին է ներկայացվել սույն հոդվածի 1-ին մասում սահմանված ժամկետից ուշ, լիազոր մարմինը երկու աշխատանքային օրվա ընթացքում արգելում է տարանցիկ փոխադրումը և տարանցիկ փոխադրում իրականացնող անձին տեղեկացնում է դրա մասին՝ նշելով արգելման պատճառը:»:

	
	6. Միաժամանակ հաշվի առնելով, որ հսկվող ապրանքների արտահանման կամ հսկվող ոչ նյութական արժեքների փոխանցման թույլտվության ստացման գործընթացին անմիջականորեն մասնակցում են ՀՀ պաշտպանության նախարարությունը և ՀՀ ԿԱ Ազգային անվտանգության ծառայությունը, որոնց կողմից ներկայացված մասնագիտական կարծիքները (այն երբեմն ներկայացվում է որոշմամբ սահմանված ժամկետի ուշացմամբ) տրամադրվում են օտարերկրյա պետությունների և միջազգային կազմակերպությունների հետ համագործակցության արդյունքում, առաջարկում ենք ներկայացված նախագծերը ևս մեկ անգամ քննարկել վերոնշյալ մարմինների հետ:
	Չի ընդունվել
	«Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» ՀՀ օրենքում լրացումներ և փոփոխություններ կատարելու մասին» ՀՀ օրենքի նախագծի նախագծը հավանության է առաջացել 04.02.2013թ. կայացած Բարեփոխումների խորհրդի նիստի ժամանակ: Վերոնշյալ նախագծում հաշվի են առնվել բոլոր շահագրգիռ մարմինների դիտողություններն ու առաջարկությունները:

	
	7. Հայտնում ենք նաև, որ ՀՀ էկոնոմիկայի նախարարությունը փաթեթում ներառված մյուս նախագծերի վերաբերյալ  դիտողություններ և առաջարկություններ չունի:
	Ընդունվել է ի գիտություն
	

	ՀՀ ֆինանսների նախարարություն

034/40958-14
27.12.2014թ.
	1. «Երկակի նշանակության ապրանքների արտահանման, Հայաստանի Հանրա​պետու​թյան տարածքով դրանց տարանցիկ փոխադրման, ինչպես նաև երկակի նշանակության տեղե​կատ​​​վու​թյան և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության օրենքում լրացումներ և փոփո​խու​թյուն​ներ կատա​րելու մասին» ՀՀ օրենքի նախագծի 4-րդ հոդ​վածով օրենքի 10-րդ հոդվածում լրացվող նոր՝ 6-րդ մասի համաձայն, դիմումատուն օրենքով սահմանված պետական տուրքը պար​տա​վոր է վճա​​րել ոչ ուշ, քան թույլտվության կամ դրա կրկնօրինակի տրման որոշման մասին պատ​շաճ ձևով տեղեկացումից հետո` 5 աշխատանքային օրվա ընթացքում:

Միաժամանակ, նախագծի նույն հոդվածով օրենքի 10-րդ հոդվածում լրացվող նոր՝ 7-րդ մասի համաձայն, դիմումատուն լիազոր մարմնին պետական տուրքի վճարումը հավաստող փաս​տաթուղթ կարող է չներկայացնել: Դիմումատուի կողմից պետական տուրքի վճարումը հավաս​տող փաստաթուղթ չներկայացնելու դեպքում լիազոր մարմինը թույլտվության կամ դրա կրկնօրինակի տրման դիմումը բավարարելու մասին որոշումն ընդունելուց հետո գան​ձա​պե​տա​կան առցանց կառավարման համակարգի կամ պետական վճարումների էլեկտրոնային համա​կարգի միջոցով հավաստիանում է պետական տուրքի վճարման մասին և դիմումատուին պատ​շաճ ձևով հանձնում կամ ուղարկում է թույլտվությունը, թույլտվության կրկնօրինակը: 

Վերոգրյալի կապակցությամբ, առաջարկում ենք օրենքի 10-րդ հոդվածում լրացվող նոր՝ 7-րդ մասում հստակեցնել, որ լիազոր մարմինը հավաստիանում է ոչ թե պետական տուրքի վճարված լինելու մասին առհասարակ, այլ օրենքի 10-րդ հոդվածում լրացվող նոր՝ 6-րդ մասում նշված ժամկետում վճարված լինելու մասին:
	Ընդունվել է
	Կատարվել է համապատասխան փոփոխություն:

	
	2. Առաջարկում ենք «Երկակի նշանակության ապրանքների արտահանման, Հայաստանի Հանրա​պետության տարածքով դրանց տարանցիկ փոխադրման, ինչպես նաև երկակի նշանա​կու​թյան տեղե​կատվության և մտավոր գործունեության արդյունքների փոխանցման նկատմամբ հսկո​ղության մասին» Հայաստանի Հանրապետության օրենքում լրացումներ և փոփո​խու​թյու​ն​ներ կատարելու մասին» Հայաստանի Հանրապետության օրենքի նախագծի 6-րդ հոդ​վածի 4-րդ մասում «ֆինանսների նախա​րա​րությանը» բառերը փոխարինել «մաքսային մարմնին» բառերով:


	Ընդունվել է
	Կատարվել է համապատասխան փոփոխություն:

	
	3. «Վարչական իրավախախտումների վերաբերյալ Հայաստանի Հանրապետության օրեն​ս​​գրքում լրացումներ կատարելու մասին» Հայաստանի Հանրապետության օրենքի նախա​գծի 1-ին հոդվածով Վարչական իրավախախտումների վերաբերյալ ՀՀ օրենսգրքում նախա​տես​​վող լրացման կապակցությամբ հայտնում ենք, որ հոդվածի համա​րա​կա​լումը անհրաժեշտ է վերա​նայել, քանի որ օրենսգրքում արդեն իսկ առկա է 169.20 հոդված: 
         Միաժամանակ, հայտնում ենք, որ «Պետական տուրքի մասին Հայաստանի Հանրա​պե​տության օրեն​քում փոփոխություններ և լրացում կատարելու մասին» ՀՀ օրենքի նախա​գծի ընդունման կապակ​ցությամբ տվյալ ոլորտը կարգավորող ՀՀ կառավարության որոշում​նե​րում պետա​կան տուրքերի վճարման գործընթացի հետ կապված փոփո​խու​թյուն​ներ կատա​րելու անհրաժեշտություն չի առաջանա:
	Ընդունվել է
	Կատարվել է համապատասխան փոփոխություն:

	ՀՀ էներգետիկայի և բնական պաշարների նախարարություն

076/35874-14
21.11.2014թ.


	1. «Պետական տուրքի մասին Հայաստանի Հանրապետության օրենքում փոփոխություններ և լրացում կատարելու մասին», «Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին», «Հայաստանի Հանրապետության ջրային օրենսգրքում փոփոխություն կատարելու մասին»,  ««Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացում կատարելու մասին», ««Զենքի մասին» Հայաստանի Հանրապետության օրենքում փոփոխություն կատարելու մասին» և ««Օզոնային շերտը քայքայող նյութերի մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքների նախագծերի վերաբերյալ առաջրկություններ չկան:
	Ընդունվել է ի գիտություն
	

	
	2. Ներկայացված փաթեթից անհրաժեշտ է հանել «Հայաստանի Հանրապետության Ընդերքի մասին օրենսգրքում փոփոխություններ և լրացումներ կատարելու մասին» ՀՀ օրենքի նախագիծը, քանի որ համաձայն «Պետական տուրքի մասին» ՀՀ օրենքի (այսուհետ Օրենք) 5-րդ հոդվածի 1-ին մասի 2-րդ պարբերության՝ պետական տուրքի վճարումը հիմնավորող փաստաթղթերը ներկայացվելու է ծառայություններ կամ գործողություններ իրականացնող մարմիններին, իսկ Օրենքի 7-րդ հոդվածի <ժբ> կետի Հայաստանի Հանրապետությունում պետական տուրքը գանձվում է` Օրենքի 191, 192, 194 և 20 հոդվածներով սահմանված ծառայությունների կամ գործողությունների համար: Հետևաբար Օրենքի 194 –րդ հոդված սահմանված պետական սեփականություն հանդիսացող ընդերքի և օգտակար հանածոների օգտագործման (շահագործման) թույլտվության տրամադրումը համարվում է ծառայությունների մատուցում:
	Չի ընդունվել
	Ներկայացվող իրավական ակտերի փոփոխությունների փաթեթի նպատակն է քաղաքացիներին և տնտեսավարող սուբյեկտներին հնարավորություն ընձեռել թույլտվության տրամադրման համար սահմանված պետական տուրքը վճարել պետական մարմինների կողմից թույլտվության տրամադրման մասին որոշում ընդունելուց հետո: 

Գտնում ենք, որ սույն փոփոխությունը պետք  է տարածվի նաև պետական սեփականություն հանդիսացող ընդերքի և օգտակար հանածոների օգտագործման (շահագործման) թույլտվության վրա:

	
	Միաժամանակ հայտնում եմ, որ Օրենքի 194–րդ հոդվածով սահմանված չէ թույլտվությունների կրկնօրինակի տրման, թույլտվության գործողության ժամկետի երկարաձգման, գործունեության իրականացման թույլտվության  վերաձևակերպման դեպքում պետական տուրքի վճարման պահանջ: 
	Ընդունվել է
	Կատարվել է համապատասխան փոփոխություն:

	ՀՀ բնապահպանության նախարարություն

5/04.3/53604
20.11.2014թ.
	«Հայաստանի Հանրապետության ջրային օրենսգրքում փոփոխություն կատարելու մասին» ՀՀ օրենքի նախագծի ընդունման կապակցությամբ անհրաժեշտութուն կառաջանա փոփոխություններ կատարել ՀՀ կառավարության 07.03.2003թ. «Ջրօգտագործման թուլյտվության օրինակելի ձևաթուղթը և ջրօգտագործման թույլտվության ձևերը, ջրօգտագործման թույլտվության տրամադրման, ջրօգտագործման թույլտվության երկարաձգման կարգերը, ջրաղբյուրի, հորատանցքի անձնագրերի և հիդրոերկրաբանական հորատանցքի, նախագծային երկրաբանատեխնիկական կտրվածքի ձևերը հաստատելու մասին» N  218-Ն որոշման մեջ:  
	Ընդունվել է ի գիտություն
	

	ՀՀ մշակույթի նախարարություն

021/36250-14
25.11.2014թ.
	«Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի 1-ին հոդվածով լրացվող «29.1-ին և 29.2-րդ» թվերը փոխարինել  «33.1-ին և 33.2-րդ» թվերով, իսկ «Հոդված 29.1.»-ում «թույլտվության» բառից առաջ լրացնել «Սույն օրենքի 25-րդ և 30-րդ հոդվածներով նախատեսված» բառերը:

Ելնելով վերոգրյալից` առաջարկում ենք նաև «Պետական տուրքի մասին» Հայաստանի Հանրապետության օրենքում կատարել հետևյալ լրացումը. 

«Պետական տուրքի մասին» Հայաստանի Հանրապետության օրենքի 16-րդ հոդվածը լրացնել 38.1-ին կետով հետևյալ բովանդակությամբ. 

 «38.1. Պատմության և մշակույթի անշարժ հուշարձանների ամրակայման, նորոգման և վերականգնման աշխատանքների թույլտվության համար`

ա. ֆիզիկական անձանցից` 
բազային տուրքի տասնապատիկի չափով,

բ. իրավաբանական անձանցից` 
բազային տուրքի տասնհինգապատիկի չափով»:
	Ընդունվել է մասամբ
	Կատարվել են համապատասխան փոփոխություններ:

«Պետական տուրքի մասին» Հայաստանի Հանրապետության օրենքը պետական տուրքի նոր տեսակով լրացնելու առաջարկության առնչությամբ հայտնում ենք, Օրենսդրության կարգավորման ազգային կենտրոնը  շրջանառվող օրենքի նախագծում պատմության և մշակույթի անշարժ հուշարձանների ամրակայման, նորոգման և վերականգնման աշխատանքների թույլտվության համար պետական տուրքի սահմանման առաջարկություն ներկայացնելու իրավասություն չունի:



	ՀՀ տարածքային կառավարման նախարարություն 

N 01/15/6312-14

21.11.2014թ.
	Դիտողություններ և առաջարկություններ չկան:
	
	

	ՀՀ ոստիկանություն

N 24/3135

18.12.2014թ.
	«Վարչական իրավախախտումների վերաբերյալ Հայաստանի Հանրապետության օրենսգրքում լրացումներ կատարելու մասին» ՀՀ օրենքի նախագծի 1-ին և 2-րդ հոդվածներում «169.20» թվերն անհրաժեշտ է փոխարինել «169.24» թվերով, քանի որ Վարչական իրավախախտումների մասին օրենսգրքում 169.23 հոդվածից հետո հերթական համարը «169.24»-ն է: 
	Ընդունվել է
	Կատարվել է համապատասխան փոփոխություն:

	
	«Զենքի մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի 1-ին հոդվածով փոփոխվող օրենքի 23-րդ հոդվածի 4-րդ պարբերությունից առաջարկվում է հանել «և դիմումատուին պատշաճ ձևով հանձնում կամ ուղարկում է լիցենզիան, ժամկետը երկարաձգված լիցենզիան, թույլտվությունը, ժամկետը երկարաձգված թույլտվությունը, ինչպես նաև դրանց վերաբերյալ համապատասխան որոշումները:» բառերը, քանի որ զենքի շրջանառության հետ կապված լիցենզիա կամ թույլտվություն ստացող անձը ոստիկանության մարմնում ծանոթանում է զենքի շրջանառության կանոններին, ստորագրում համապատասխան լիցենզիայի կամ թույլտվության վրա և տեղում ստանում այն:
	Ընդունվել է
	Կատարվել է համապատասխան փոփոխություն:

	
	Նույն հոդվածի վերջում առաջարկվում է լրացնել հետևյալ խմբագրությամբ նոր մաս.

«Սույն հոդվածի իմաստով տեղեկացումը համարվում է պատշաճ ձևով կատարված, եթե այն կատարվել է կապի միջոցների օգտագործմամբ (այդ թվում՝ դիմումատուի կողմից նշված հեռախոսահամարին հաղորդագրություն ուղարկելով) կամ էլեկտրոնային համակարգի միջոցով (այդ թվում՝ դիմումատուի կողմից նշված էլեկտրոնային փոստի միջոցով), ինչպես նաև օրենսդրությամբ սահմանված էլեկտրոնային կապի այլ միջոցներով:»:
	Ընդունվել է
	Հոդվածը լրացվել է հետևյալ նախադասությամբ.

«Սույն հոդվածի իմաստով տեղեկացումը համարվում է պատշաճ ձևով կատարված, եթե այն ուղարկվել է պատվիրված նամակով` հանձնման մասին ծանուցմամբ կամ հաղորդագրության ձևակերպումն ապահովող կապի այլ միջոցների օգտագործմամբ (այդ թվում՝ դիմումատուի կողմից նշված հեռախոսահամարին հաղորդագրություն ուղարկելով) կամ էլեկտրոնային համակարգի միջոցով (այդ թվում՝ դիմումատուի կողմից նշված էլեկտրոնային փոստի միջոցով), ինչպես նաև օրենսդրությամբ սահմանված էլեկտրոնային կապի այլ միջոցներով կամ հանձնվել է ստացականով:»:

	
	   Նույն հոդվածի 4-րդ պարբերության համաձայն՝ լիազոր մարմինը դիմումատուի կողմից պետական տուրքի վճարման մասին հավաստիանում է գանձապետական առցանց կառավարման համակարգի կամ պետական վճարումների էլեկտրոնային համակարգի միջոցով:

ՀՀ ոստիկանության համակարգում ներկայումս ծառայում է զենքի շրջանառության ոլորտում թույլտվություն տրամադրող 49 ծառայող, որոնց մեծ մասն ապահովված չէ համակարգչային տեխնիկայով և ինտերնետ կապով, ինչը ենթադրում է պետական բյուջեի ծախսերի մասում լրացուցիչ միոցների նախատեսում:

   Ներկայացված մյուս նախագծերի վերաբերյալ առաջարկություններ և առարկություններ չկան:

   Միաժամանակ հայտնում ենք, որ «Զենքի մասին» ՀՀ օերնքում փոփոխություն կատարելու մասին» ՀՀ օրենքի ընդունման կապակցությամբ ՀՀ կառավարության որոշումներում փոփոխություններ կատարելու անհրաժեշտություն չի առաջանա:
	Ընդունվել է ի գիտություն
	

	ՀՀ արդարադատության նախարարություն 

N 035/2989-15

04.02.2015թ.
	««Պետական տուրքի մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծում օրենսդրական տեխնիկայի կանոնները մասամբ պահպանված չեն: Այսպես՝  
նախագծի 3-րդ հոդվածում «431-րդ կետով» բառերն անհրաժեշտ է փոխարինել «43.1-րդ կետով» բառերով՝ նկատի ունենալով «Իրավական ակտերի մասին» Հայաստանաի Հանրապետության օրենքի 45-րդ հոդվածի պահանջները:
	Ընդունվել է
	Կատարվել է համապատասխան փոփոխություն:



	
	««Երկակի նշանակության ապրանքների արտահանման, Հայաստանի Հանրապետության տարածքով դրանց տարանցիկ փոխադրման, ինչպես նաև երկակի նշանակության տեղեկատվության և մտավոր գործունեության արդյունքների փոխանցման նկատմամբ հսկողության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին: Այսպես՝ նախագծի 3-րդ հոդվածի 5-րդ կետը չի համապատասխանում «Անհատ ձեռնարկատիրոջ մասին» Հայաստանի Հանրապետության օրենքի 4-րդ հոդվածի դրույթներին, որոնց համաձայն՝ անհատ ձեռնարկատերերը ենթակա են պետական հաշվառման: Այդ առումով, նախագծի 3-րդ հոդվածի 5-րդ կետում «պետական գրանցման» բառերից հետո անհրաժեշտ է լրացնել «և պետական հաշվառման» բառերը:
	Ընդունվել է
	Կատարվել է համապատասխան փոփոխություն:

